
Ўзбекистонда коррупцияга қарши курашиш стратегияси ва тактикаси 

ўртасидаги фарқ фаолият кўлами ва фаолият кўрсатадиган вақт оралиғида 

намоён бўлади. Бунда нотўғри танланган тактика - бу йўқолган кун, нотўғри 

танланган стратегия эса - бу йўқолган йил демакдир.   

Коррупцияга қарши курашиш стратегиясининг самарадорлигини 

ошириш ва уларни илмий-амалий жиҳатдан янада такомиллаштириб 

боришнинг асосий йўналишларига қуйидагиларни киритиш мумкин.  

1. Коррупцияга қарши курашнинг самарадорлигига эришишнинг яқин 

ва узоқ муддатга мўлжалланган модели ишлаб чиқилиш. Унда коррупцияга 

қарши курашишнинг аниқ ҳуқуқий механизми, самарали институционал 

тузилмаси, молиявий ва меҳнат ресурслари билан доимий таъминлаб 

турилиши, мунтазам мониторинг фаолияти ҳамда ҳолис ва шаффоф баҳолаш 

тизими аниқ қонунчиликда мустаҳкамланиши; қонунчиликда коррупцияга 

қарши курашиш бўйича  ҳуқуқий ва иқтисодий ҳамда ижтимоий элементлари 

ўртасида ўзаро ҳамкорликни ишлаб чиқиш ва йўлга қўйиш.  

2. Коррупцияга қарши курашиш стратегиясида инновацион ёндашувни 

самарали қўллаш. Бунда давлат органларининг фуқаролик жамиятининг 

барча институтлари билан ҳамжиҳат фаол ҳаракатини таъминлаш, 

шунингдек, коррупцияга қарши курашишда миллий тузилмаларнинг халқаро 

ташкилотлар билан ҳамкорлигини янада кучайтириш масалаларига алоҳида 

эътибор бериш. Бу Ўзбекистонда коррупцияга қарши курашиш соҳасида 

интеграцияга эришишга тўсқинлик қилаётган омиллардан бири – жиноят ва 

жиноят процессуал қонунчилигини коорупцияга қарши курашиш бўйича 

моддаларини мукамал ишлаб чиқиш ҳамда коррупцияни келтириб 

чиқараётган ҳолатларни ўрганиш, таҳлил қилиш ва коррупцияни олдини 

олишга қаратилган дастурларни таъминлашга хизмат қилади. 

3. Коррупцияга қарши курашишни жамиятнинг ижтимоий соҳаларида 

хусусан, тадбиркорлик, таълим, соғлиқни сақлаш жумладан, ҳуқуқни 

муҳофаза қилиш соҳаларида янада кучайтириш учун коррупция билан боғлиқ 

айрим хатти-ҳаракатларни барҳам беришга қаратилган дастурлар ижросини 

барча соҳаларда таъминлаш ҳамда халқаро тажрибани ўрганиш асосида 

халқаро ҳужжатларда назарда тутилган стандартларни қонунчиликда 

мустаҳкамлаб бориш.  Бу эса мамлакатимизда коррупцияга қарши курашда 

яхши натижаларга эришиш имкониятини яратади. 

4. Коррупцияга қарши курашиш бўйича давлат дастурини ижросини 

жамиятда таъминланиши ва бу борада тизимли мониторинг қилиш бўйича 

самарали ҳуқуқий механизмнинг ислоҳотлар талаблари даражасида ишлаб 

чиқиш.  Бу давлат хизматчиларининг коррупцияга қарши курашиш 

қоидаларига риоя қилиш даражасининг талаб даражасидан пастлигини ошкор 

қилиш, давлат органлари фаолияти очиқлиги тамойилининг амалда 

таъминланиши ижтимоий адолатни ўрнатишга хизмат қилади. 

5. Коррупцияга қарши курашишнинг замонавий тенденцияларидан 

келиб чиққан ҳолда амалда реал ишлайдиган стратегияни ишлаб чиқиш. Бу 

фуқароларнинг коррупцияга қарши курашишни ташкил этиш масаласига 

нисбатан дахлдорлик ҳиссини,масъулиятини оширишга,улар томонидан бу 

иллатга қарши қилинаётган ишларни оммавий ахборот воситаларида кенг 

ёритишга ишончли далил бўлишига имкон яратиб беради. 

 6. Коррупцияга қарши курашиш ва унинг олдини олиш ишларини 

ташкил этишда жамият аъзолари бўлган фуқароларимизни фаол иштирокини 

кучайтириш. Бу фуқароларнинг коррупцияга тегишли бўлган маълумотларни 

ўрганиш имкониятини яратиш, коррупцияга оид муаммоларни жамоатчилик 

назоратини таъминлашнинг изчил тизимини яратиш ва ҳаётга тадбиқ 

қилишнинг оптимал тактик вариантларини ишлаб чиқишга хизмат қилади. 

7. Коррупцияга қарши курашишда ҳар бир соҳанинг хусусиятларидан 

келиб чиқиб ёндашиш. Бу коррупция ҳолатларининг олдини олишга 

қаратилган янги инновацион усулларини ишлаб чиқиш ва қўллаш, коррупция 

ҳолатларини экспертизадан ўтказиш, мониторинг қилиш ва адолатли 

баҳолашга қаратилган чора-тадбирларнип ишлаб чиқиш жамиятни қонуний 

ривожланишини таъминлашга хизмат қилади. 

Хулоса ўрнида шуни айтиш мумкинки, Ш.М.Мирзиёев 

таъкидлаганидек: «... афсуски, жамиятимизда коррупция иллати турли 

кўринишлари билан тараққиётимизга ғов бўлмоқда. Бу ёвуз балонинг олди 

олинмса, ҳақиқий ишбилармонлик ва инвестиция муҳитини яратиб 

бўлмайди, умуман, жамиятнинг бирорта тармоғи ривожланмайди». Шунинг  

учун «Коррупцияга қарши курашишда аҳолининг барча қатламлари, энг 

яхши мутахассислари жалб қилинмас экан, жамиятимизнинг барча аъзолари, 

таъбир жоиз бўлса, «ҳалоллик вакцинаси» билан эмланмас экан, ўз 

олдимизга қўйган юксак марраларга эриша олмаймиз. Биз коррупциянинг 

оқибатлари билан курашишдан унинг барвақт олдини олишга ўтишимиз 

керак”, – бўлади. 

